
Чин Погребения Божией Матери в Гефсимании и России
Чин Погребения Пресвятой Богородицы – особое богослужение в православной Церкви, во время которого воспоминается успение и погребение в Гефсимании Божией Матери.
Чин Погребения Пресвятой Богородицы включает в себя как грустные песнопения, посвященные успению (смерти) Девы Марии, так и богослужебные тексты, дарующие человеку надежду на исполнение обетования самой Богородицы о заступничестве человечества перед Богом до момента скончания времен.
Отправления богослужения Погребения Божией Матери является благочестивым обычаем, вошедшим в литургическую жизнь Церкви. В Типиконе (главной книге, отображающей богослужебный устав Церкви) самого последования чина Погребения Божией Матери и указаний на его совершение в православных храмах нет. Однако такое умолчание Типикона об этой службе не является серьезным препятствием к отправлению богослужения, ведь в таком действии проявляется особая любовь человека к Божией Матери и почитание усердной Заступницы христиан.
Традиция совершения чина пришла в Россию со Святой Земли. На подворье Гефсиманского монастыря в Иерусалиме, расположенном против дверей храма Воскресения Господня, хранится Плащаница с изображением Успения Пресвятой Богородицы, употребляемая на Успенском богослужении. Плащаница лежит, окруженная подсвечниками. Начиная с праздника Преображения перед Плащаницей каждодневно служатся молебны, акафисты и вечерня вплоть до 12/25 августа. 12/25 августа в 2 часа ночи настоятель Гефсиманского подворья совершает Божественную литургию. По окончании литургии в 4 часа утра настоятель в полном облачении совершает краткий молебен перед Плащаницей. Затем Плащаница торжественно переносится в Гефсиманию в воспоминание перенесения туда с Сиона апостолами тела Богоматери. В крестном ходе участвует множество представителей духовенства со свечами (ныне в предпраздничном каноне поется: «Сионяне, свещы возжгите»). Плащаницу несет в предшествии клира настоятель на широкой шелковой перевязи через плечо с бархатной подушкой. Крестный ход сопровождается стечением большого числа паломников. В Гефсимании, куда процессия прибывает с восходом солнца, Плащаница полагается в каменной пещере на ложе Богоматери. Здесь она пребывает до праздника для поклонения.
14 августа утром около 9–10 часа совершается сама служба Погребения Богоматери, состоящая из пения 17-й кафизмы с припевами – похвалами, подобными великосубботним. Служба совершается Патриархом. (Согласно описанию А.А. Дмитриевского, во времена османского владычества к богослужению в Гефсиманию прибывали войска турецкого гарнизона, которые, располагаясь шпалерами по пути от Иерусалима, встречали прибывающего Патриарха военным маршем.) По каждении Патриархом одра с Плащаницей Богоматери в Пещере погребения, после обычного начала службы (Трисвятое по Отче наш), одр с Плащаницей выносится на середину храма под паникадило. За одром становится Патриарх, а по бокам от него и вплоть до царских дверей – архиереи, архимандриты и иеромонахи.
Патриарх входит опять в пещеру, чтобы оттуда начать каждение всего храма, которое и совершается при пении первой статии погребальных похвал: «Жизнь во гробе полагается». Статия, как и в Великую Субботу, заключается ектенией с возгласом Патриарха. На второй статие «Достойно есть величати Тя» Предстоятель Церкви Святого Града кадит только пещеру и одр, а возглас произносит старейший архиерей. На третьей статие: «Роди вси песнь погребению Твоему приносят, Дево», кадит второй архиерей. Третья статия, как и в Великую Субботу, переходит в пение парафразированных воскресных тропарей «Ангельский собор». После ектении – ексапостиларий праздника («Апостоли от конец земли»), хвалитные стихиры и великое славословие. Во время протяжного пения Трисвятого иереи выносят одр с Плащаницей на верхнюю площадку базилики, где произносится ектения с поминанием по именам участвующих священнослужителей и за святогробское братство. Одр относится опять на середину храма при пении ексапостилария и стихиры «С громом на облацех Спас посылает апостолы к Рождшей». Затем Патриарх творит отпу́ст.
Богослужение в самый день Успения ничем не отличается от обычного праздничного. Вечерня накануне праздника совершается отдельно, без утрени, но в конце происходит благословение хлебов, раздаваемых затем народу. В попразднство Успения ежедневно принято лобызать упомянутую Плащаницу. На отдание праздника по окончании литургии Плащаница относится обратно в Гефсиманское подворье Иерусалима с таким же крестным ходом, с каким была принесена.
На Руси чин Погребения получил большое распространение уже в XVI веке и в виде похвальных статий издавна совершался вместе с праздничной службой в Киево-Печерской лавре и в костромском Богоявленском монастыре. Отметим здесь указание старообрядческого устава по 6-й песне канона: «аще изволит настоятель», совершается на средине храма собором со свечами у всех «надгробное пение» – такое, как в Киевской лавре, без ектений; «аще храм (Успения), подобает неотложно быти надгробному пению». В редакции действующего ныне в Русской Церкви Типикона самого чинопоследования и необходимых уставных указаний нет.
При святителе Филарете (Дроздове) в Гефсиманском скиту Троице-Сергиевой лавры был установлен, помимо Успения, также праздник Воскресения и Вознесения Божией Матери – 17/30 августа. Накануне 17-го совершалось Иерусалимское последование, а 17-го, после литургии, крестный ход с иконой Вознесения Божией Матери.
В 1845 году перевод Иерусалимского последования Погребения с греческого языка на церковнославянский был осуществлен М.С. Холмогоровым для Гефсиманского скита с текста, присланного митрополитом Фаворским Иерофеем (впоследствии Патриархом Антиохийским). Перевод был пересмотрен и исправлен святителем Филаретом Московским, стремившимся к большей ясности текста. В 1872 году Иерусалимский чин празднования Успения был напечатан Синодальной типографией под уже упомянутым выше названием «Похвалы, или священное последование на святое Преставление Пресвятыя Владычицы нашея Богородицы и Приснодевы Марии, поемое в седьмый надесять день месяца августа, каждогодно, в ските Гефсимании, а в лавре отправляемое пятнадцатаго августа». В 1913 году вышло 2-е издание. Ныне чин печатается в августовском том Минеи.
В приходской практике (в случае наличия Плащаницы Божией Матери) в настоящее время чин Погребения может совершаться либо накануне праздника Успения, 14 августа по старому стилю, на утрене, что соответствует иерусалимской традиции; либо на праздничном всенощном бдении; либо в один из ближайших дней периода попразднства (обычно вечером 16 или 17 августа по старому стилю; 17 августа предпочтительнее и символически – как третий день после Успения, и исторически – такова была практика в Гефсиманском скиту).
 

Похвалы Пресвятой Богородице:
 
Статія́ пе́рвая
1. Блаже́ни непоро́чніи въ пу́ть, ходя́щіи въ зако́нѣ Госпо́дни.
Жи́знь, во гро́бѣ положи́лся еси́, Христе́, и Ма́терь Живота́ полага́ется: стра́нное видѣ́ніе Ангеломъ и человѣ́комъ.

2. Блаже́ни испыта́ющіи свидѣ́нія Его́, всѣ́мъ се́рдцемъ взы́щутъ Его́.
Велича́емъ Тя́, Богоро́дице Чи́стая, и чти́мъ свято́е Твое́ успе́ніе, и покланя́емся честно́му гро́бу Твоему́.

3. Не дѣ́лающіи бо беззако́нія въ путе́хъ Его́ ходи́ша.
Маріа́мъ, ка́ко умира́еши, Жи́знь вѣ́рныхъ? ка́ко же гро́бъ вмѣсти́ Твое́ тѣ́ло, вмѣсти́вшее Невмѣсти́маго всѣ́ми?

4. Ты́ заповѣ́далъ еси́ за́повѣди Твоя́ сохрани́ти зѣло́.
Небе́съ Царя́, Бо́га, ро́ждшая, въ небе́сное Ца́рство прелага́ешися, Чи́стая, ца́рски.

5. Дабы́ испра́вилися путіе́ мои́, сохрани́ти оправда́нія Твоя́.
Отъ земли́ преста́вилася еси́ и отъ земли́ ника́коже отлучи́лася еси́, Всесвята́я Богоро́дице, избавля́ющи ве́сь мíръ отъ бѣ́дъ.

6. Тогда́ не постыжу́ся, внегда́ призрѣ́ти ми́ на вся́ за́повѣди Твоя́.
Вся́ земля́ сла́витъ погребе́ніе Твое́, Христе́, и пое́тъ, Влады́ко, погреба́льная Пречи́стыя Твоея́ Ма́тери всеблагоговѣ́йно.

7. Исповѣ́мся Тебѣ́ въ пра́вости се́рдца, внегда́ научи́ти ми ся судьба́мъ пра́вды Твоея́.
Ангели, зря́ще Тя́, Чи́стая, просте́рту ме́ртву, Живо́тъ мíру возсія́вшую, соужаса́ющеся, дивля́хуся.

8. Оправда́нія Твоя́ сохраню́, не оста́ви мене́ до зѣла́.
Па́ки по́сланъ бы́сть Гавріи́лъ отъ Бо́га и Твое́ благовѣству́етъ изше́ствіе, Пренебе́сная, Нетлѣ́нная, Чи́стая.

9. Въ чесо́мъ испра́витъ юнѣ́йшій пу́ть сво́й? внегда́ сохрани́ти словеса́ Твоя́.
Въ черто́гъ Боже́ственный, Тебе́ Невѣ́сту Бо́жію, Жени́хъ призыва́етъ, Богоневѣ́сто, весели́тися при́сно боголѣ́пно.

10. Всѣ́мъ се́рдцемъ мои́мъ взыска́хъ Тебе́, не отри́ни мене́ отъ за́повѣдей Твои́хъ.
До Престо́ла Бо́жія, идѣ́же свѣ́тъ Тро́ицы стра́шный и непристу́пный, дости́гла еси́ и почи́ла еси́, Дѣ́во, и́стинно.

11. Въ се́рдцѣ мое́мъ скры́хъ словеса́ Твоя́, я́ко да не согрѣшу́ Тебѣ́.
Преста́вльшися отъ земли́, Бо́гу предста́ла еси́, Богоро́дице, отъ Бо́га ника́коже отлуче́на бы́вши николи́же отъ утро́бы ма́тере.

12. Благослове́нъ еси́, Го́споди, научи́ мя оправда́ніемъ Твои́мъ.
Честно́е Твое́ тѣ́ло, Дѣ́во, тлѣ́нія и во гро́бѣ не увѣ́дѣ, но съ тѣ́ломъ прешла́ еси́ отъ земли́ къ небеси́.

13. Устна́ма мои́ма возвѣсти́хъ вся́ судьбы́ у́стъ Твои́хъ.
Всесвято́е Твое́ лице́, Пречи́стая, и ме́ртвое я́ко ра́й явля́шеся, благода́тію и жи́знію ды́шущее взира́ющимъ.

14. На пути́ свидѣ́ній Твои́хъ наслади́хся, я́ко о вся́комъ бога́тствѣ.
Отъ на́съ, ча́дъ Твои́хъ, Ма́ти, любо́вь на́шу и пѣ́снь исхо́дную пріими́, приноси́мую изъ глубины́ души́.

15. Въ за́повѣдехъ Твои́хъ поглумлю́ся и уразумѣ́ю пути́ Твоя́.
Отве́рзи, Ма́ти, честны́я Твои́ о́чи и на ча́дъ со́бранныхъ при́зри, Твое́ успе́ніе сла́вящихъ че́стно.

16. Во оправда́нніихъ Твои́хъ поучу́ся, не забу́ду слове́съ Твои́хъ.
Отве́рзи уста́ и да́ждь намъ благослове́ніе, Пресвята́я Богоро́дице, преста́вльшаяся отъ на́съ коне́чнѣ.

17. Возда́ждь рабу́ Твоему́, живи́ мя, и сохраню́ словеса́ Твоя́.
Не оста́ви на́съ ны́нѣ, си́рыхъ, Ма́ти, отъ земли́ на не́бо ны́нѣ взе́млема, сопребыва́ти иму́щая Сы́ну и Бо́гу.

18. Откры́й о́чи мои́, и уразумѣ́ю чудеса́ отъ зако́на Твоего́.
Окрестъ одра́ Твоего́ предстоя́ще, те́плѣ взыва́емъ Тебѣ́, Дѣ́во: поми́луй, Всесвята́я, спаси́ всѣ́хъ вѣ́рныхъ.

19. Пришле́цъ а́зъ е́смь на земли́, не скры́й отъ мене́ за́повѣди Твоя́.
Пріиди́ ны́нѣ, Анно, ста́ни съ на́ми, нача́льствующи во пра́зднествѣ твоея́ Святы́я Дще́ре, Богома́тере.

20. Возлюби́ душа́ моя́ возжела́ти судьбы́ Твоя́ на вся́кое вре́мя.
Пріиди́те, дади́мъ сла́ву и хвалу́ Бо́гу, призва́вшему Сію́ во Свята́я, я́ко Святу́ю, святы́хъ бо́льшую.

21. Запрети́лъ еси́ го́рдымъ, про́кляти уклоня́ющіися отъ за́повѣдей Твои́хъ.
Ны́нѣ прія́тъ не́бо пресла́вно Цари́цу вселе́нныя и весели́тся, ца́рствующую зря́ съ Бо́гомъ.

22. Отъими́ отъ мене́ поно́съ и уничиже́ніе, я́ко свидѣ́ній Твои́хъ взыска́хъ.
Бо́гъ сла́вы, Сы́нъ Тво́й, Чи́стая, со сла́вою, я́ко Ма́терь, прія́тъ Тя́ и посади́ одесну́ю Себе́.

23. Ибо сѣдо́ша кня́зи и на мя́ клевета́ху, ра́бъ же Тво́й глумля́шеся во оправда́ніихъ Твои́хъ.
Облече́нна и преукра́шенна благода́тію, ны́нѣ предста́ла еси́ Бо́гу, я́ко Цари́ца и Ма́ти Бо́жія.

24. Ибо свидѣ́нія Твоя́ поуче́ніе мое́ е́сть, и совѣ́ти мои́ оправда́нія Твоя́.
Ангели, Дѣ́во, служа́ху на земли́, Ангели и ны́нѣ на небесѣ́хъ предстоя́тъ Тебѣ́ раболѣ́пно.

25. Прильпе́ земли́ душа́ моя́, живи́ мя по словеси́ Твоему́.
Ангельская во́инства, слетѣ́вше, со стра́хомъ обстоя́ху, Твое́, Честна́я Влады́чице, преставле́ніе зря́ще.

26. Пути́ моя́ возвѣсти́хъ, и услы́шалъ мя́ еси́, научи́ мя оправда́ніемъ Твои́мъ.
И ны́нѣ у́мныя си́лы, мы́сленно съ на́ми предстоя́ще, пою́тъ, преставле́ніе сла́вяще Твое́.

27. Пу́ть оправда́ній Твои́хъ вразуми́ ми, и поглумлю́ся въ чудесѣ́хъ Твои́хъ.
Отъ коне́цъ пріидо́ша ученицы́ Христо́вы, послужи́ти погребе́нію Твоему́, Влады́чице, и воспѣ́ти Твое́ успе́ніе, Чи́стая.

28. Воздрема́ душа́ моя́ отъ уны́нія, утверди́ мя въ словесѣ́хъ Твои́хъ.
Христо́съ Бо́гъ, Дѣ́во, Ангелы Своя́ и Боже́ственныя апо́столы посла́ на погребе́ніе Ма́тере сынолѣ́пно.

29. Пу́ть непра́вды отста́ви отъ мене́ и зако́номъ Твои́мъ поми́луй мя́.
Всѣ́ ду́ши святы́хъ пра́отецъ, и проро́къ, и пра́ведникъ снидо́шася, исхо́дную принося́ще пѣ́снь.

30. Пу́ть и́стины изво́лихъ и судьбы́ Твоя́ не забы́хъ.
Тебе́, Богоро́дице Чи́стая, живу́щую и ны́нѣ по сме́рти, сла́витъ все́ мно́жество небе́сныхъ и земны́хъ.

31. Прилѣпи́хся свидѣ́ніемъ Твои́мъ, Го́споди, не посрами́ мене́.
Живе́ши и по сме́рти, Живопріе́мный Исто́чниче, отъ живота́ бо къ животу́ прешла́ еси́, я́ко ро́ждшая Присноживо́тный Живо́тъ.

32. Пу́ть за́повѣдей Твои́хъ теко́хъ, егда́ разшири́лъ еси́ се́рдце мое́.
Аще и умира́еши, Дѣ́во, ны́нѣ по подо́бію на́шему, но всѣ́хъ Цари́ца явля́ешися, я́ко заче́ншая Творца́ вся́ческихъ.

33. Законоположи́ мнѣ́, Го́споди, пу́ть оправда́ній Твои́хъ, и взыщу́ и́ вы́ну.
Аще и сокрыва́ешися во гро́бѣ ма́лѣмъ, Дѣ́во, но са́мое не́бо Тебѣ́ отве́рзеся, и на престо́лъ прія́тъ Тебе́ Бо́гъ.

34. Вразуми́ мя, и испыта́ю зако́нъ Тво́й и сохраню́ и́ всѣ́мъ се́рдцемъ мои́мъ.
Изъ нѣ́дръ Отчихъ роди́выйся Бо́гъ и въ нѣ́дра Твоя́, Непоро́чная, вше́дый, прія́тъ во объя́тія Тебе́, Чи́стая.

35. Наста́ви мя́ на стезю́ за́повѣдей Твои́хъ, я́ко ту́ю восхотѣ́хъ.
Бо́гъ погребе́ся, и Ма́ти Бо́жія, Бо́гъ въ те́мная сни́де, и [совни́де и] Ма́ти Бо́жія.

36. Приклони́ се́рдце мое́ во свидѣ́нія Твоя́, а не въ лихои́мство.
Сы́на, Дѣ́во, и на Крестѣ́ не оста́вила еси́, сего́ ра́ди и То́й не оста́ви Тя́, Тебѣ́ ны́нѣ предстоя́ тѣле́снѣ.

37. Отврати́ о́чи мои́, е́же не ви́дѣти суеты́, въ пути́ Твое́мъ живи́ мя.
Гро́бъ Сы́на прославля́еши ма́терски, и То́й, Дѣ́во, Твое́ свято́е успе́ніе воспрославля́етъ боже́ственнѣ.

38. Поста́ви рабу́ Твоему́ сло́во Твое́ въ стра́хъ Тво́й.
Восхвали́ша Тебе́ вси́ Ангели Бо́жіи, егда́ вы́ше небе́съ возшла́ еси́, и, па́дше, поклони́шася че́стно.

39. Отъими́ поноше́ніе мое́, е́же непщева́хъ, я́ко судьбы́ Твоя́ бла́ги.
Къ Престо́лу прише́дши Всевы́шняго Бо́га, па́дши, ра́бски поклони́лася еси́ и предста́ла еси́, зря́щи Бо́га.

40. Се́, возжела́хъ за́повѣди Твоя́, въ пра́вдѣ Твое́й живи́ мя.
О, ра́дости неизрече́нныя! О, че́сти безмѣ́рныя! Маріа́мъ со Іису́сомъ, Сы́номъ Свои́мъ, ца́рствуетъ на небеси́ и на земли́.

41. И да пріи́детъ на мя́ ми́лость Твоя́, Го́споди, спасе́ніе Твое́ по словеси́ Твоему́.
Богоро́дице Дѣ́во, преста́вльшися отъ земли́, су́щихъ на земли́ не оста́ви, сохраня́ющи покланя́ющихся преставле́нію Твоему́.

42. И отвѣща́ю поноша́ющимъ ми́ сло́во, я́ко упова́хъ на словеса́ Твоя́.
Отъ небесе́, Ма́ти, идѣ́же ны́нѣ обита́еши, призрѣ́вши на зе́млю, бу́ди благоутро́бна и поми́луй мíръ, Блага́я.

43. И не отъими́ отъ у́стъ мои́хъ словесе́ и́стинна до зѣла́, я́ко на судьбы́ Твоя́ упова́хъ.
Апо́столи, Богоро́дице Чи́стая, егда́ пресвято́е тѣ́ло Твое́ ви́дѣша, припа́дше, поклони́шася че́стно.

44. И сохраню́ зако́нъ Тво́й вы́ну, въ вѣ́къ и въ вѣ́къ вѣ́ка.
Исхо́дныя псалмы́, и пѣ́нія, и пѣ́сни, ли́къ соста́вльше, поя́ху Тебѣ́, чудя́щеся сла́вѣ Твое́й, Чи́стая.

45. И хожда́хъ въ широтѣ́, я́ко за́повѣди Твоя́ взыска́хъ.
Боголѣ́пнымъ, Дѣ́во, Твои́мъ та́мо сія́ніемъ озаря́еміи, ра́довахуся, и мня́ху Сы́на Твоего́ зрѣ́ти.

46. И глаго́лахъ о свидѣ́ніихъ Твои́хъ предъ цари́, и не стыдя́хся.
Живонача́льному Твоему́ тѣ́лу кíими рука́ми ны́нѣ прикосне́мся, Всенепоро́чная, глаго́лаху, Сло́ва Пита́тельнице, Чи́стая?

47. И поуча́хся въ за́повѣдехъ Твои́хъ, я́же возлюби́хъ зѣло́.
Кíя словеса́, Дѣ́во, Тебѣ́ изрече́мъ ны́нѣ? Кíя пѣ́сни, Препѣ́тая Влады́чице, принесе́мъ успе́нію Твоему́?

48. И воздвиго́хъ ру́цѣ мои́ къ за́повѣдемъ Твои́мъ, я́же возлюби́хъ, и глумля́хся во оправда́ніихъ Твои́хъ.
Маріа́мъ, Дѣ́во, прія́тное Бо́гу и́мя и существо́, ка́ко умерла́ еси́, обожи́вшая естество́ сме́ртныхъ?

49. Помяни́ словеса́ Твоя́ рабу́ Твоему́, и́хже упова́ніе да́лъ ми́ еси́.
Ка́ко ви́дѣна была́ еси́ бездыха́нна, вся́кое дыха́ніе Даю́щаго неизрече́нно ро́ждшая? О, сбытія́, Дѣ́во, но́ваго!

50. То́ мя утѣ́ши во смире́ніи мое́мъ, я́ко сло́во Твое́ живи́ мя.
Преше́дшая естества́ уста́вы, ка́ко подклоня́ешися уста́вамъ естества́, Влады́чице, и сме́рти, я́коже мы́, иску́съ прія́ла еси́?

51. Го́рдіи законопреступова́ху до зѣла́, отъ зако́на же Твоего́ не уклони́хся.
Рождество́мъ Твои́мъ, Дѣ́во, гро́зное сме́рти устремле́ніе останови́вшая, ка́ко ны́нѣ наше́ствію сме́рти уступа́еши?

52. Помяну́хъ судьбы́ Твоя́ отъ вѣ́ка, Го́споди, и утѣ́шихся.
Огнено́сная купина́, ка́ко клеща́ми сме́рти объя́та была́ еси́, Богоневѣ́сто, носи́вшая Огнь Божества́?

53. Печа́ль прія́тъ мя́ отъ грѣ́шникъ, оставля́ющихъ зако́нъ Тво́й.
Почи́ла еси́, Дѣ́во, а не умерла́ ны́нѣ, и, въ лу́чшемъ животѣ́ и безсме́ртнѣмъ пробу́ждшися, обрѣла́ся еси́ во пло́ти.

54. Пѣ́та бя́ху мнѣ́ оправда́нія Твоя́ на мѣ́стѣ прише́льствія моего́.
Боже́ственный киво́тъ завѣ́та съ на́ми Бо́жія, въ ски́ніи ди́внѣй, въ до́мѣ Бо́жіи, всели́ся.

55. Помяну́хъ въ нощи́ и́мя Твое́, Го́споди, и сохрани́хъ зако́нъ Тво́й.
Злата́я ста́мна, въ не́йже ма́нна небе́сная соблюде́ся, преложи́ся отъ земли́ Богоотрокови́ца Маріа́мъ къ Бо́гу.

56. Се́й бы́сть мнѣ́, я́ко оправда́ній Твои́хъ взыска́хъ.
Бо́га и Сло́ва крило́, на крило́ небе́сное восхо́дитъ па́че сло́ва, Богоневѣ́ста Чи́стая.

57. Ча́сть моя́ еси́, Го́споди, рѣ́хъ сохрани́ти зако́нъ Тво́й.
Ева́нгельскій многоцѣ́нный би́серъ усокро́виществовася ны́нѣ въ та́йная сокро́вища Бо́жія.

58. Помоли́хся Лицу́ Твоему́ всѣ́мъ се́рдцемъ мои́мъ, поми́луй мя́ по словеси́ Твоему́.
Смотре́нія Бо́га вопло́щшагося сокраще́нный е́сть о́бразъ сіе́ са́мое та́инство, преставле́ніе Твое́ къ Бо́гу.

59. Помы́слихъ пути́ Твоя́ и возврати́хъ но́зѣ мои́ во свидѣ́нія Твоя́.
Ви́дяще Тя́, Дѣ́во, Ма́терь Бо́жію, мнѣ́хомъ ви́дѣти Бо́га при́сно. Ка́ко же ны́нѣ стерпи́мъ отлуче́ніе?

60. Угото́вихся и не смути́хся, сохрани́ти за́повѣди Твоя́.
Тебе́, стяжа́вшую Ду́ха Бо́жія, въ Тебе́, Богоневѣ́сто, все́льшагося, бездыха́нну ви́дя, и на́шъ ду́хъ оскудѣва́етъ.

61. Ужа грѣ́шникъ обяза́шася мнѣ́, и зако́на Твоего́ не забы́хъ.
Богоро́дице Дѣ́во, ра́досте на́ша, Богоро́дице, проповѣ́даніе на́ше, Богоро́дице, ка́мо отхо́диши отъ на́съ?

62. Полу́нощи воста́хъ исповѣ́датися Тебѣ́ о судьба́хъ пра́вды Твоея́.
Ка́мо отхо́диши, Дѣ́во? Ка́мо преставля́ешися ны́нѣ? Превы́ше небе́съ возлетѣ́ла еси́, оста́вльши на земли́ птенцы́.

63. Прича́стникъ а́зъ е́смь всѣ́мъ боя́щимся Тебе́ и храня́щимъ за́повѣди Твоя́.
Дави́де богоо́тче, бу́ди съ на́ми ны́нѣ, во исхо́дѣ Ма́тери Бо́га на́шего и въ благознамени́тый де́нь пра́здника.

64. Ми́лости Твоея́, Го́споди, испо́лнь земля́, оправда́ніемъ Твои́мъ научи́ мя.
Возопíй и ны́нѣ ко Ангеломъ Бо́жіимъ: возми́те врата́ прія́ти Ма́терь Бо́жію боголѣ́пно.

65. Бла́гость сотвори́лъ еси́ съ рабо́мъ Твои́мъ, Го́споди, по словеси́ Твоему́.
Кра́сный добро́тою, Ца́рь небе́сный, ны́нѣ добро́ты Ма́тере вожделѣ́ и призва́ Ю въ небеса́.

66. Бла́гости, и наказа́нію, и ра́зуму научи́ мя, я́ко за́повѣдемъ Твои́мъ вѣ́ровахъ.
Аще и пріе́млеши погребе́ніе, Дѣ́во, я́ко сме́ртная, но, я́ко Ма́ти Бо́жія, востае́ши Ду́хомъ Бо́жіимъ, Вседѣ́тельнымъ.

67. Пре́жде да́же не смири́ти ми ся, а́зъ прегрѣши́хъ, сего́ ра́ди сло́во Твое́ сохрани́хъ.
Богопріе́мное тѣ́ло, а́ще и во гро́бъ вселя́ется, но во гро́бѣ пребы́ти не навы́че, востае́тъ же си́лою Боже́ственною.

68. Бла́гъ еси́ Ты́, Го́споди, и бла́гостію Твое́ю научи́ мя оправда́ніемъ Твои́мъ.
Погребе́ніе Твое́, Бого́родице, Лѣ́ствице небе́сная, Тебѣ́ лѣ́ствица бы́сть, е́юже возшла́ еси́ къ Бо́гу, су́щему верху́ ея́.

69. Умно́жися на мя́ непра́вда го́рдыхъ, а́зъ же всѣ́мъ се́рдцемъ мои́мъ испыта́ю за́повѣди Твоя́.
Свѣтоно́сный свѣ́щникъ незаходи́маго Свѣ́та подъ земле́ю вма́лѣ сокрыва́ется, но полага́ется свѣ́тло на высотѣ́.

70. Усыри́ся, я́ко млеко́, се́рдце и́хъ, а́зъ же зако́ну Твоему́ поучи́хся.
Бы́вши еди́ножды отъ Бо́га проклята́ земля́, освяти́ся погребе́ніемъ Бо́га на́шего, и ны́нѣ па́ки погребе́ніемъ Твои́мъ, Ма́ти.

71. Бла́го мнѣ́, я́ко смири́лъ мя́ еси́, я́ко да научу́ся оправда́ніемъ Твои́мъ.
Съ небесе́ паде́ бѣ́днѣ безпло́тный дре́вле, превы́ше небе́съ чу́дно быва́етъ ны́нѣ плотоно́сная Дѣ́ва Маріа́мъ.

72. Бла́гъ мнѣ́ зако́нъ у́стъ Твои́хъ, па́че ты́сящъ зла́та и сребра́.
Твое́, Чи́стая, вели́чіе и сла́ва вни́де предъ лице́ сла́вы Го́спода, преста́вльшейся Тебе́ отъ земли́.

 

Статія́ втора́я
Досто́йно е́сть велича́ти Тя́, Жизнода́вца, возвели́чившаго живоно́сное преставле́ніе Ма́тере Твоея́ Чи́стыя.

73. Ру́цѣ Твои́ сотвори́стѣ мя́ и созда́етѣ мя́: вразуми́ мя, и научу́ся за́повѣдемъ Твоимъ.
Досто́йно е́сть велича́ти Тя́, Богоро́дице, ду́шу Боже́ственную и непоро́чную въ ру́цѣ Бо́га положи́вшую.

74. Боя́щіися Тебе́ у́зрятъ мя́ и возвеселя́тся, я́ко на словеса́ Твоя́ упова́хъ.
О, чудесе́ но́ваго! Две́рь въ две́ри, Не́бо въ не́бо ны́нѣ и́детъ и Престо́лъ Бо́жій на Престо́лъ Бо́жій.

75. Разумѣ́хъ, Го́споди, я́ко пра́вда судьбы́ Твоя́, и вои́стинну смири́лъ мя́ еси́.
Ста́ и удиви́ся все́ мно́жество Ангеловъ, зря́щи Христа́ Бо́га непристу́пнаго, приступа́юща къ Ма́тери, че́сть Ей воздаю́ща.

76. Бу́ди же ми́лость Твоя́, да утѣ́шитъ мя́, по словеси́ Твоему́ рабу́ Твоему́.
Ужасе́ся, Бо́га тре́петно зря́щи, низходя́щаго па́ки, и ду́шу на ру́цѣ пріе́млющаго, и возше́дшаго во сла́вѣ Боже́ственнѣй.

77. Да пріи́дутъ мнѣ́ щедро́ты Твоя́, и жи́въ бу́ду, я́ко зако́нъ Тво́й поуче́ніе мое́ е́сть.
Ужасни́ся, не́бо, и ты́, земле́, внуши́ глаго́лы: Бо́гъ, Иже надъ всѣ́ми, пе́рвѣе сни́де и ны́нѣ второ́е на зе́млю ра́ди Ма́тере.

78. Да постыдя́тся го́рдіи, я́ко непра́ведно беззако́нноваша на мя́, а́зъ же поглумлю́ся въ за́повѣдехъ Твои́хъ.
Прему́дрость до́мъ Сво́й, отъ земли́ преста́вивши въ до́мъ Сво́й пренебе́сный, испо́лни ны́нѣ сла́вы Боже́ственныя.

79. Да обратя́тъ мя боя́щіися Тебе́ и вѣ́дящіи свидѣ́нія Твоя́.
Не отъ не́ба сни́де Богоневѣ́стная Дѣ́ва, но на небеса́ взы́де, я́ко ро́ждшая небе́снаго Царя́.

80. Бу́ди се́рдце мое́ непоро́чно во оправда́ніяхъ Твои́хъ, я́ко да не постыжу́ся.
Ны́нѣ прохо́дно бы́сть не́бо и человѣ́комъ, пріиди́те у́бо, вси́ христоно́сніи, взы́демъ съ Ма́терію Бо́жіею.

81. Исчеза́етъ во спасе́ніе Твое́ душа́ моя́, на словеса́ Твоя́ упова́хъ.
Въ зе́млю пони́кла еси́, неора́нная земле́ Госпо́дня, Кла́съ живота́ израсти́вшая, и во странѣ́ произни́кла еси́ небе́снѣй.

82. Исчезо́ша о́чи мои́ въ сло́во Твое́, глаго́люще: когда́ утѣ́шиши мя́?
Со́лнце, ви́дѣвшее пре́жде заше́дшее Со́лнце Пра́вды, ви́дитъ ны́нѣ и Луну́ заше́дшую, Дѣ́ву и Ма́терь Свѣ́та.

83. Зане́ бы́хъ я́ко мѣ́хъ на сла́нѣ, оправда́ній Твои́хъ не забы́хъ.
Гро́бъ несвѣ́тлый покры́ пріосѣне́нную и свѣтоно́сную го́ру Госпо́дню, покры́вшую небеса́ добродѣ́телію.

84. Коли́ко е́сть дне́й раба́ Твоего́? когда́ сотвори́ши ми́ отъ гоня́щихъ мя́ су́дъ?
Аще и преста́вилася еси́ отъ земли́ къ небе́снымъ, Дѣ́во, оба́че вся́ земля́ сора́дуется и сла́витъ преставле́ніе Твое́.

85. Повѣ́даша мнѣ́ законопресту́пницы глумле́нія, но не я́ко зако́нъ Тво́й, Го́споди.
Аще и въ небеси́ заключи́ся нетлѣ́нное тѣ́ло Твое́, Дѣ́во, оба́че благода́ть Твоя́ излія́ся и исполня́етъ все́ лице́ земли́.

86. Вся́ за́повѣди Твоя́ и́стина, непра́ведно погна́ша мя́, помози́ ми́.
Въ пѣ́снѣхъ къ Бо́гу, моли́твахъ и поще́ніихъ, Дѣ́во, въ сіи́ дни́ упражня́ющися, ожида́ла еси́ преставле́нія Твоего́.

87. Въ ма́лѣ не сконча́ша мене́ на земли́, а́зъ же не оста́вихъ за́повѣдей Твои́хъ.
Ра́дуется душа́, и лице́ свѣ́томъ блиста́етъ, отходя́щей Тебѣ́ ко Го́споду, Всесвята́я Госпоже́ вѣ́рныхъ.

88. По ми́лости Твое́й живи́ мя, и сохраню́ свидѣ́нія у́стъ Твои́хъ.
Се́, вѣ́рніи, надгро́бную пѣ́снь соверша́емъ Тебѣ́, нача́тку жи́зни на́шея, предстоя́ще гро́бу Твоему́ благоче́стно.

89. Во вѣ́къ, Го́споди, сло́во Твое́ пребыва́етъ на небеси́.
Любо́вію, вѣ́рніи, ны́нѣ у́тренююще, славосло́вимъ Тя́, Влады́чице, Дѣ́во Непоро́чная, и сла́вимъ успе́ніе Твое́.

90. Въ ро́дъ и ро́дъ и́стина Твоя́: основа́лъ еси́ зе́млю, и пребыва́етъ.
Помяни́ на́съ во Ца́рствіи небе́снѣмъ, преставле́ніе Твое́ вѣ́рно пою́щихъ, Дѣ́во Богоневѣ́сто.

91. Учине́ніемъ Твои́мъ пребыва́етъ де́нь, я́ко вся́ческая рабо́тна Тебѣ́.
Ны́нѣ Си́льный, я́коже предрекла́ еси́, вели́чіе Тебѣ́, Пречи́стая Дѣ́во, сотвори́, не́ба и земли́ Созда́тель.

92. Яко а́ще бы не зако́нъ Тво́й поуче́ніе мое́ бы́лъ, тогда́ у́бо поги́блъ бы́хъ во смире́ніи мое́мъ.
Предстои́ши ны́нѣ Божеству́ Тріѵпоста́сному, лице́мъ къ лицу́ зря́щи, идѣ́же ли́ца покрыва́ютъ Серафи́ми.

93. Во вѣ́къ не забу́ду оправда́ній Твои́хъ, я́ко въ ни́хъ оживи́лъ мя́ еси́.
Не́бо ны́нѣ сра́дуется землѣ́ и сликовству́етъ, человѣ́цы со Ангелы соедини́шася, преста́вльшейся Чи́стѣй на не́бо.

94. Тво́й е́смь а́зъ, спаси́ мя́, я́ко оправда́ній Твои́хъ взыска́хъ.
Іоаки́мъ ны́нѣ сра́дуется сла́вѣ Дще́ри своея́ и Богоотрокови́цы, неизрече́ннѣй и боже́ственнѣй и́стинно.

95. Мене́ жда́ша грѣ́шницы погуби́ти мя́, свидѣ́нія Твоя́ разумѣ́хъ.
Геѳсима́нія, блаже́нный и дѣ́вственный гро́бъ пріе́мшая, ублажа́ется, честву́ема, я́ко черто́гъ ца́рскій.

96. Вся́кія кончи́ны ви́дѣхъ коне́цъ, широка́ за́повѣдь Твоя́ зѣло́.
Пріиди́те, вѣ́рніи, свято́му гро́бу Го́спода и Всесвяты́я Его́ Ма́тере поклони́мся со стра́хомъ и ра́достію.

97. Ко́ль возлюби́хъ зако́нъ Тво́й, Го́споди, ве́сь де́нь поуче́ніе мое́ е́сть.
Іерусали́мъ объи́мемъ вси́ усе́рдно и у́зримъ та́инства Бо́жія, на́съ ра́ди соверши́вшіяся.

98. Па́че вра́гъ мои́хъ умудри́лъ мя́ еси́ за́повѣдію Твое́ю, я́ко въ вѣ́къ моя́ е́сть.
Ангели че́стно сопровожда́ютъ честны́й гро́бъ Тво́й, Чи́стая, свѣ́томъ свяще́ннымъ молніено́сно сія́ющій, просвѣща́емый свѣ́томъ Бо́жіимъ.

99. Па́че всѣ́хъ уча́щихъ мя́ разумѣ́хъ, я́ко свидѣ́нія Твоя́ поуче́ніе мое́ е́сть.
Ужасо́шася вси́ ду́си возду́шніи, о е́же на небеса́ восхожде́ніи Твое́мъ, и вострепета́ша держа́вы Твоея́, Чи́стая.

100. Па́че ста́рецъ разумѣ́хъ, я́ко за́повѣди Твоя́ взыска́хъ.
Вострепета́ сатана́, узрѣ́въ свѣ́тъ сла́вы Ма́тере Бо́жія, отъ высоты́ молніеви́дно проше́дшій да́же до а́да, и, пла́ча и стеня́, взыва́ше: что́ мнѣ́ и Тебѣ́, Ма́ти Бо́жія?

101. Отъ вся́каго пути́ лука́ва возбрани́хъ нога́мъ мои́мъ, я́ко да сохраню́ словеса́ Твоя́.
О, бога́тства Христа́ Бо́га! О, безмѣ́рная глубина́ любве́! И до́льнѣйшія страны́ земли́ испо́лни пресла́внаго явле́нія Ма́тере.

102. Отъ суде́бъ Твои́хъ не уклони́хся, я́ко Ты́ законоположи́лъ ми́ еси́.
Пре́жде на́съ ра́ди во а́дъ Христо́съ сни́де, ны́нѣ же Дѣ́ва Маріа́мъ взы́де на не́бо, въ ра́дость и по́мощь на́мъ.

103. Ко́ль сладка́ горта́ни моему́ словеса́ Твоя́, па́че ме́да усто́мъ мои́мъ.
Схожде́нію Бо́жію и восхожде́нію Твоему́, Дѣ́во, покланя́юся, сла́влю я́ и чту́, я́ко вины́ вхо́да моего́ въ живо́тъ.

104. Отъ за́повѣдей Твои́хъ разумѣ́хъ, сего́ ра́ди возненави́дѣхъ вся́къ пу́ть непра́вды.
По́ясъ честны́й, во свидѣ́ніе Твоего́ съ пло́тію ны́нѣ къ Бо́гу преставле́нія, вруча́еши, Дѣ́во, Ѳомѣ́.

105. Свѣти́льникъ нога́ма мои́ма зако́нъ Тво́й и свѣ́тъ стезя́мъ мои́мъ.
Аще и ны́нѣ па́ки не приспѣ́ Ѳома́ близне́цъ, но та́инъ сподо́бися, пресла́внымъ воскресе́ніемъ Христа́.

106. Кля́хся и поста́вихъ сохрани́ти судьбы́ пра́вды Твоея́.
О, бори́тельный и стропти́вый ро́де евре́йскій! Сы́на кресту́ пре́далъ еси́ и ны́нѣ ру́цѣ воздвиза́еши на Ма́терь.

107. Смири́хся до зѣла́, Го́споди, живи́ мя по словеси́ Твоему́.
Ка́ко киво́ту Киво́та Бо́га Жи́ва прикосну́тися, лука́ве, дерзну́лъ еси́? но пости́же су́дъ отсѣче́ніемъ.

108. Во́льная у́стъ мои́хъ благоволи́ же, Го́споди, и судьба́мъ Твои́мъ научи́ мя.
До́лѣ Тя́, Чи́стая, апо́столи обстоя́ху, горѣ́ же си́лы срѣта́ху Тебе́, я́ко Ангеловъ еси́ Влады́чица и сме́ртныхъ.

109. Душа́ моя́ въ руку́ Твое́ю вы́ну, и зако́на Твоего́ не забы́хъ.
Пла́чь свяще́нный соверша́юще Тебѣ́, Дѣ́во, взыва́ху: ка́ко Тя́, Бо́жію пала́ту, покры́емъ земле́ю мертволѣ́пно?

110. Положи́ша грѣ́шницы сѣ́ть мнѣ́, и отъ за́повѣдей Твои́хъ не заблуди́хъ.
Ка́ко Тя́ гро́бу предади́мъ, Чи́стая, Сы́на и Сло́ва ра́й слове́сный, па́че ума́ и сло́ва?

111. Наслѣ́довахъ свидѣ́нія Твоя́ во вѣ́къ, я́ко ра́дованіе се́рдца моего́ су́ть.
Словесы́ Боже́ственными богопроповѣ́дники утѣша́я, мно́жество ско́рби разрѣши́ла еси́, возглаго́лавши ма́тернимъ о́бразомъ къ ни́мъ, Богома́ти.

112. Приклони́хъ се́рдце мое́ сотвори́ти оправда́нія Твоя́ въ вѣ́къ за воздая́ніе.
Ча́да Го́спода и Сы́на Моего́! ра́дости отше́ствія Моего́ къ Бо́гу не претворя́йте въ пла́чь слеза́ми ва́шими.

113. Законопресту́пныя возненави́дѣхъ, зако́нъ же Тво́й возлюби́хъ.
Хода́таица къ Бо́гу се́ отхожду́ превы́ше мíра, съ ва́ми же е́смь въ мíрѣ при́сно, со Го́сподемъ, я́коже обѣща́лся е́сть.

114. Помо́щникъ мо́й и Засту́пникъ мо́й еси́ Ты́, на словеса́ Твоя́ упова́хъ.
Ужаса́емся прикосну́тися всесвято́му и богопріе́мному тѣ́лу Твоему́, Чи́стая, раби́ Твои́, и погребсти́ Ма́терь Живота́.

115. Уклони́теся отъ мене́, лука́внующіи, и испыта́ю за́повѣди Бо́га моего́.
Кíя оде́жды, кíя пелены́, Дѣ́во, и мѵ́ры, кíя же надгро́бныя пѣ́сни погребе́нію Твоему́ принесе́мъ, Чи́стая?

116. Заступи́ мя по словеси́ Твоему́, и жи́въ бу́ду, и не посрами́ мене́ отъ ча́янія моего́.
Ца́ріе зе́мстіи и бога́тіи лю́дстіи мо́лятся лицу́ Твоему́, Дѣ́во, я́ко Дще́ри Царя́ небе́снаго.

117. Помози́ ми и спасу́ся, и поучу́ся во оправда́ніихъ Твои́хъ вы́ну.
Бо́гъ въ Ма́тери почи́ на земли́, я́ко Младе́нецъ, ны́нѣ же на не́бѣ почíетъ и всели́тся Ма́ти въ Бо́зѣ.

118. Уничижи́лъ еси́ вся́ отступа́ющіи отъ оправда́ній Твои́хъ, я́ко непра́ведно помышле́ніе и́хъ.
Ны́нѣ Маріа́мъ весели́тся, всенепоро́чное тѣ́ло Го́спода, обоже́нное, зря́щи на Престо́лѣ Бо́жіи.

119. Преступа́ющіи непщева́хъ вся́ грѣ́шныя земли́, сего́ ра́ди возлюби́хъ свидѣ́нія Твоя́.
Ны́нѣ услы́шала еси́ та́мо неизрече́нныя глаго́лы, Дѣ́во, и безвѣ́стная и та́йная прему́дрости яви́ Тебѣ́ Бо́гъ.

120. Пригвозди́ стра́ху Твоему́ пло́ти моя́, отъ суде́бъ бо Твои́хъ убоя́хся.
Взя́тся отъ земли́ пресла́вный гра́дъ Госпо́день, о не́мъ же пресла́вная глаго́лашася, и введе́ся въ до́мъ Бо́жій.

121. Сотвори́хъ су́дъ и пра́вду, не преда́ждь мене́ оби́дящимъ мя́.
Взя́тся отъ земли́ земля́ неоскверне́нная и дѣ́вственная, изъ Нея́же созда́ся но́вый Ада́мъ, пра́отца Ада́ма Созда́тель.

122. Воспріими́ раба́ Твоего́ во бла́го, да не оклевета́ютъ мене́ го́рдіи.
Не́бо ны́нѣ колесни́цу Бо́жію, тмочи́сленно Святу́ю, пріе́млетъ, со тма́ми Ангеловъ, пресла́вно.

123. Очи мои́ исчезо́стѣ во спасе́ніе Твое́ и въ сло́во пра́вды Твоея́.
Дне́сь отъ земли́ чи́стый и всесвятѣ́йшій Образъ, новолѣ́пно возно́сится та́мо, идѣ́же первообра́зное быва́етъ.

124. Сотвори́ съ рабо́мъ Твои́мъ по ми́лости Твое́й и оправда́ніемъ Твои́мъ научи́ мя́.
Богосодѣ́ланный Образъ, Красоту́ земли́ преизоби́льную, ны́нѣ боголѣ́пно прелага́етъ Бо́гъ на не́бо.

125. Ра́бъ Тво́й е́смь а́зъ, вразуми́ мя, и увѣ́мъ свидѣ́нія Твоя́.
Кни́га та́инственная, въ не́йже написа́ся Бо́жіе Сло́во, въ ру́цѣ Бо́га полага́ется, въ написа́ніе небе́сныхъ та́инъ.

126. Вре́мя сотвори́ти Го́сподеви, разори́ша зако́нъ Тво́й.
Яко голуби́ца, уя́звленная любо́вію, Дѣ́во, Престо́лъ Бо́жій облета́еши, отлетѣ́вши отъ гнѣзда́, е́же на земли́.

127. Сего́ ра́ди возлюби́хъ за́повѣди Твоя́ па́че зла́та и топа́зія.
Земли́ и не́ба Всецари́це, ди́вная Марíе, въ Ца́рство введи́ сла́вящихъ успе́ніе Твое́.

128. Сего́ ра́ди ко всѣ́мъ за́повѣдемъ Твои́мъ направля́хся, вся́къ пу́ть непра́вды возненави́дѣхъ.
Успи́, Чи́стая, успе́ніемъ Твои́мъ живоно́снымъ, утиши́ Це́ркве собла́зны и утверди́ ю́, я́ко Блага́я.
129. Ди́вна свидѣ́нія Твоя́, сего́ ра́ди испыта́ я́ душа́ моя́.
Воспѣва́емъ ны́нѣ успе́ніе и погребе́ніе Твое́, Чи́стая, и вси́ вѣ́рно ублажа́емъ Тя́, иску́плени отъ сме́рти Твои́мъ Рожде́ніемъ.

130. Явле́ніе слове́съ Твои́хъ просвѣща́етъ и вразумля́етъ младе́нцы.
Тя́, Одръ честны́й, святы́й и богопріе́мный, на одрѣ́ че́стно зря́ще, апо́столи вопія́ху со пла́чемъ.

131. Уста́ моя́ отверзо́хъ и привлеко́хъ ду́хъ, я́ко за́повѣдей Твои́хъ жела́хъ.
Наляцы́, Честна́я, Приснодѣ́вая Дѣ́во Марíе, и успѣва́й, и ца́рствуй во вѣ́ки вѣко́въ съ Бо́гомъ.

 

Статія́ тре́тія
Ро́ди вси́ пѣ́снь погребе́нію Твоему́ прино́сятъ, Дѣ́во.

132. При́зри на мя́ и поми́луй мя́, по суду́ лю́бящихъ и́мя Твое́.
Гряди́ сѣ́мо, вся́ тва́рь, пѣ́сни исхо́дныя принесе́мъ Дѣ́вѣ.

133. Стопы́ моя́ напра́ви по словеси́ Твоему́, и да не облада́етъ мно́ю вся́кое беззако́ніе.
Ученицы́ Христа́ моего́ погреба́ютъ тѣ́ло Ма́тере Бо́га моего́.

134. Изба́ви мя́ отъ клеветы́ человѣ́ческія, и сохраню́ за́повѣди Твоя́.

Ангеловъ и Арха́нгеловъ чи́ни, предстоя́ще, воспѣва́ютъ неви́димо.

135. Лице́ Твое́ просвѣти́ на раба́ Твоего́ и научи́ мя оправда́ніемъ Твои́мъ.
Жены́ честны́я со апо́столы вопія́ху, пла́чуще.

136. Исхо́дища водна́я изведо́стѣ о́чи мои́, поне́же не сохрани́хъ зако́на Твоего́.
Неискусому́жная Дѣ́во, Ма́ти Бо́га Вы́шняго, ка́ко стерпи́мъ болѣ́знь?

137. Пра́веденъ еси́, Го́споди, и пра́ви суди́ Твои́.
Твое́ ны́нѣ отше́ствіе — ра́дость всему́ мíру, на́мъ же пла́чь ско́рбный.

138. Заповѣ́далъ еси́ пра́вду, свидѣ́нія Твоя́, и и́стину зѣло́.
Отъ Ма́тернія любве́ Твоея́ и попече́нія Твоего́ да не оста́немъ си́ры.

139. Иста́яла мя́ е́сть ре́вность Твоя́, я́ко забы́ша словеса́ Твоя́ врази́ мои́.
Свѣ́те на́шъ, Дѣ́во, ка́ко стерпи́мъ не зрѣ́ти Твоего́ сла́дкаго о́ка?

140. Разжже́но сло́во Твое́ зѣло́, и ра́бъ Тво́й возлюби́ е́.
Ка́ко боголю́бная Твоя́ и богосло́вная уста́ молча́ніемъ, увы́, связа́шася?

141. Юнѣ́йшій а́зъ е́смь и уничиже́нъ, оправда́ній Твои́хъ не забы́хъ.
Отъ Ма́тере Учи́теля на́шего не отсту́пимъ, апо́столи вопія́ху.

142. Пра́вда Твоя́ пра́вда во вѣ́къ, и зако́нъ Тво́й и́стина.
На о́блацѣхъ па́ки предпо́слемъ Тя́, Дѣ́во, до небе́сныхъ.

143. Ско́рби и ну́жды обрѣто́ша мя́, за́повѣди Твоя́ поуче́ніе мое́.
Же́злъ святы́й, положе́нный во гро́бѣ, жи́знь израща́етъ.

144. Пра́вда свидѣ́нія Твоя́ въ вѣ́къ, вразуми́ мя, и жи́въ бу́ду.
Во гро́бѣ положи́ся ме́ртвыя отъ гробо́въ Воздви́гшая Рождество́мъ Свои́мъ.

145. Воззва́хъ всѣ́мъ се́рдцемъ мои́мъ, услы́ши мя́, Го́споди, оправда́нія Твоя́ взыщу́.
Ка́мо отхо́диши, Ма́ти? дру́гъ и дѣ́вственникъ сынолѣ́пно вопія́ше.

146. Воззва́хъ Ти́, спаси́мя, и сохраню́ свидѣ́нія Твоя́.
Въ ра́дость Сы́на Твоего́ отхо́диши, Богома́ти, и весели́шися, и ра́дуешися.

147. Предвари́хъ въ безго́діи и воззва́хъ, на словеса́ Твоя́ улова́хъ.
Еда́ па́ки въ Ка́ну на бра́къ ны́нѣ позвана́ еси́ со апо́столы?

148. Предвари́стѣ о́чи мои́ ко у́тру, поучи́тися словесе́мъ Твои́мъ.
Поими́, Дѣ́во, къ Боже́ственному Твоему́ Сы́ну и мене́ ны́нѣ, Твое́ ча́до.

149. Гла́съ мо́й услы́ши, Го́споди, по ми́лости Твое́й, по судьбѣ́ Твое́й живи́ мя.
Преста́ви мя́, Ма́ти, ны́нѣ Твои́мъ преставле́ніемъ къ Ро́ждшемуся изъ Тебе́.

150. Прибли́жишася гоня́щіи мя́ беззако́ніемъ, отъ зако́на же Твоего́ удали́шася.
Да сопредстои́мъ на небеси́ сла́вѣ, я́коже при Крестѣ́ страда́нію.

151. Бли́зъ еси́ Ты́, Го́споди, и вси́ путіе́ Твои́ и́стина.
Со тма́ми умо́въ сни́де Влады́ка: Геѳсима́ніе, весели́ся.

152. Испе́рва позна́хъ отъ свидѣ́ній Твои́хъ, я́ко въ вѣ́къ основа́лъ я́ еси́.
Ученико́въ ли́къ, весели́ся, зря́ Го́спода во сла́вѣ.

153. Ви́ждь смире́ніе мое́ и изми́ мя, я́ко зако́на Твоего́ не забы́хъ.
Вся́ земля́ да взыгра́етъ, Бо́га, па́ки сходя́ща, дне́сь зря́щи.

154. Суди́ су́дъ мо́й и изба́ви мя́, словесе́ ра́ди Твоего́ живи́ мя.
Изы́демъ ско́ро во срѣ́теніе Го́спода, па́ки снизше́дшаго.

155. Дале́че отъ грѣ́шникъ спасе́ніе, я́ко оправда́ній Твои́хъ не взыска́ша.
Да услы́шимъ вси́ Бо́га, собесѣ́дующа ны́нѣ Ма́тери Всенепоро́чнѣй.

156. Щедро́ты Твоя́ мно́ги, Го́споди, по судьбѣ́ Твое́й живи́ мя.
О, Сладча́йшая Ма́ти, къ Сладча́йшему Сы́ну пріиди́, ра́дуяся.

157. Мно́зи изгоня́щіи мя́ и стужа́ющіи ми́, отъ свидѣ́ній Твои́хъ не уклони́хся.
Ви́ждь, се́ ны́нѣ Сы́нъ Тво́й пріи́де, во Своя́ Тебе́ прія́ти.

158. Ви́дѣхъ неразумѣва́ющія и иста́яхъ, я́ко слове́съ Твои́хъ не сохрани́ша.
Пріидо́хъ, глаго́летъ, да предъ лице́мъ сла́вы Отца́ яви́тся сла́ва Ма́тере Моея́.

159. Ви́ждь, я́ко за́повѣди Твоя́ возлюби́хъ, Го́споди, по ми́лости Твоей́ живи́ мя.
Сла́влю Твое́, Бо́же Мо́й, къ Сы́ну Ма́терь глаго́летъ, кра́йнее благоутро́біе.

160. Нача́ло слове́съ Твои́хъ и́стина, и во вѣ́къ вся́ судьбы́ пра́вды Твоея́.
Сла́влю Тя́, Сы́не Мо́й, и покланя́юся сла́вѣ Твоего́ вели́чествія.

161. Кня́зи погна́ша мя́ ту́не, и отъ слове́съ Твои́хъ убоя́ся се́рдце мое́.
Бли́зъ Отца́ Моего́ пріиди́, бли́жняя Моя́, отъ земли́ воста́вши.

162. Возра́дуюся а́зъ о словесѣ́хъ Твои́хъ, я́ко обрѣта́яй коры́сть мно́гу.
Ты́ са́дъ заключе́нный, идѣ́же дре́во жи́зни и безсме́ртія.

163. Непра́вду возненави́дѣхъ и омерзи́хъ, зако́нъ же Тво́й возлюби́хъ.
Ты́ еси́ исто́чникъ запечатлѣ́нный, въ не́мже пото́къ сла́дости всенеизрече́нныя.

164. Седмери́цею дне́мъ хвали́хъ Тя́ о судьба́хъ пра́вды Твоея́.
Пѣсносло́влю, Сы́не Мо́й, Божества́ Твоего́ Пребоже́ственнаго держа́ву.

165. Ми́ръ мно́гъ лю́бящимъ зако́нъ Тво́й, и нѣ́сть и́мъ собла́зна.
Пѣсносло́влю, Бо́же мо́й, снизхожде́ніе Твое́ и человѣколю́біе.

166. Ча́яхъ спасе́нія Твоего́, Го́споди, и за́повѣди Твоя́ возлюби́хъ.
Пріиди́, кра́сная Моя́, да наслажда́ешися красоты́ Сы́на Твоего́ и Созда́теля.

167. Сохрани́ душа́ моя́ свидѣ́нія Твоя́ и возлюби́ я́ зѣло́.
Пріиди́, Ма́ти Моя́, въ ра́дость Боже́ственную и въ Ца́рство.

168. Сохрани́хъ за́повѣди Твоя́ и свидѣ́нія Твоя́, я́ко вси́ путіе́ мои́ предъ Тобо́ю, Го́споди.
Пріиди́, Марíе, идѣ́же спокланя́емь е́сть Оте́цъ, Сы́нъ и Ду́хъ.

169. Да прибли́жится моле́ніе мое́ предъ Тя́, Го́споди, по словеси́ Твоему́ вразуми́ мя.
Что́ Ти́ возда́мъ, Богочеловѣ́че Сы́не Мо́й, Раба́ Влады́цѣ?

170. Да вни́детъ проше́ніе мое́ предъ Тя́, Го́споди, по словеси́ Твоему́ изба́ви мя́.
Что́ ны́нѣ Ти́ принесу́ на небеси́, Бо́же Мо́й, а́ще не ду́шу и тѣ́ло?

171. Отры́гнутъ устнѣ́ мои́ пѣ́ніе, егда́ научи́ши мя́ оправда́ніемъ Твои́мъ.
Сла́влю Отца́, воспѣва́ю Тя́, Сы́на Моего́, и покланя́юся Ду́ху.

172. Провѣща́етъ язы́къ мо́й словеса́ Твоя́, я́ко вся́ за́повѣди Твоя́ пра́вда.
Сла́ва Тебе́, Богоро́дицѣ, сла́ва Твоему́ рождеству́, сла́ва и успе́нію.

173. Да бу́детъ рука́ Твоя́, е́же спасти́ мя́, я́ко за́повѣди Твоя́ изво́лихъ.
Ада́мъ и Ева чудя́хуся, зря́ще сла́ву Дѣ́вы.

174. Возжела́хъ спасе́ніе Твое́, Го́споди, и зако́нъ Тво́й поуче́ніе мое́ е́сть.
Іоаки́мъ и Анна, блаже́ни есте́, ро́ждше мíрови Дще́рь.

175. Жива́ бу́детъ душа́ моя́ и восхва́литъ Тя́, и судьбы́ Твоя́ помо́гутъ мнѣ́.
Препросла́вленную, въ превы́спренняя всели́вшуюся, я́ко Ма́терь Бо́жію.

176. Заблуди́хъ, я́ко овча́ поги́бшее, взыщи́ раба́ Твоего́, я́ко за́повѣдей Твои́хъ не забы́хъ.
Ми́ръ – Це́ркви, лю́демъ Твои́мъ – спасе́ніе да́руй, Твои́мъ успе́ніемъ.

